
GOUVÈNÈ CUOMO ANONSE KONTWÓL KONPLÈ NAN DIFE FORÈ SAM'S POINT 

PRESERVE 
 

Gouvènè a remèsye premye sekouris lokal ak eta, ki te ede asire ke okenn kay 
oswa gwo strikti pa afekte pa pwopagasyon dife a 

 

 

Gouvènè Andrew M. Cuomo jodia te anonse ke dife forè nan Sam’s Point Preserve nan 
Konte Ulster te fin etenn konplètman. Plis pase 2,000 kawotè te boule pandan ensidan, 
e plis pase 300 sekouris ki soti nan ajans lokal ak eta te ede nan etenn dife forè a, men 
pat gen okenn kay oswa strikti ki te afekte. 
 

“Pandan semèn ki sot pae a, plizyè santèn sekouris ki soti nan Konte Ulster ak lòt kote 
te reyini ansanm pou konbat dife sa,” te deklare Gouvènè Cuomo. “Yo te leve defi a – 
mete lavi yo andanje nan fason pou kenbe sitwayen New York yo ansanm avèk 
kominote yo ansekirite – e nou gen anpil dèt rekonesans anvè yo. Mwen kontan paske 
dife forè sa etenn, e mwen remèsye tout gason ak fi ki te travay san relach pou rann li 
posib.”  
 

Pandan semèn ki sot pase a, Gouvènè Cuomo te deplwaye plis pase 110 anplwaye 
ijans eta pou kontwole dife sa a Plizyè ajans lokal EMS te bay sipò anplis de 
reprezantan yo ki soti nan 91 Depatman Ponpye ki soti nan konte Ulster, Greene, 
Sullivan, Dutchess, Delaware ak Orange, ki te vini nan ensidan. 
 

Otorite eta ki te deplwaye gen ladan Ekip Jesyon Aksidan Eta, ki te entegre nan Gad 
forestye Eta, ak yon Gwoup Pwoteksyon Strikti Prekosyonè sa ke yo te egalman 
deplwaye nan zòn lan. Lòt ajans ki te deplwaye nan Eta gen ladan:  

• DHSES (Biwo Jesyon Ijans, Prevansyon ak Kontwòl Dife ak Kominikasyon 
Ijans) 

• Lapolis Eta (enkli de elikoptè lapolis Eta avèk bokit Bambi kap jete dlo, ansanm 
avèk yon elikoptè ki annatant pou asistans medikal ijans) 

• Depatman Konsèvasyon Anviwonman 

• Pak Eta yo 

• Sèvis Transpò 

• Lapolis Eta 

• The Nature Conservancy 

• Minnewaska State Parkk 

• Mohawk Preserve 

• Albany Pine Bush 

• Ekip Aktif pou Jesyon Ensidan 

•  Kominikasyon Aktif OIEC 
 
W ap jwenn foto ekip repons lan ansnam avèk kèk anplwaye ki te patisipe la ak la.  
 
Rele 9-1-1 pou rapòte yon dife ou sispèk ki pran nan forè. Divizyon Sekirite Enteryè ak 
Sèvis Ijans vle fè Nouyòkè sonje pou yo gen yon plan evakyasyon fanmi ak yon twous 
depa ki pare pou ijans. Pou jwenn yon lis atik pou ijans, tanpri klike la. Pou jwenn 
enfòmasyon sou sekirite dife forè, tanpri klike la. Pou jwenn enfòmasyon sou kijan pou 
pwoteje lakay ou, tanpri klike la.  

